
КӨРКЕМ ЕҢБЕК ПӘНІНЕН ИННОВАЦИЯЛЫҚ ТЕХНОЛОГИЯЛАРДЫ ҚОЛДАНУДЫҢ 

ПСИХОЛОГИЯЛЫҚ ЕРЕКШЕЛІКТЕРІ 
 

Биімбетова Ақмарал Елібайқызы, 
көркем-еңбек пәнінің мұғалімі 

Нұртас Ондасынов атындағы Түркістан 
мамандандырылған мектеп-интернаты 

Түркістан қ., Қазақстан 
 

Аннотация 
Мақаланың мақсаты көркем еңбек пәнінен инновациялық технологияларды қолданудың психоло-
гиялық ерекшеліктерін анықтау.Бұл мақалада интерактивті оқытудың сыртқы көрінісі арқылы 
оқушылардың топпен жұмыс жасауы сипатталған. Сонымен қатар зерттеу барысында синтез арқылы 
бұйым құрастыру немесе өнім жасау жолдары берілген. 
Түйінді сөздер: Интерактив, психология, жаңалық, әдіс, синтез. 

 
Аннотация 

Цель статьи – выявить психологические особенности использования инновационных технологий в 
сфере искусства. Описывается, как учащиеся работают в группах посредством появления интерак-
тивного обучения, а также исследование предлагает способы проектирования или создания продукта 
посредством синтеза. 
Ключевые слова: Интерактив, психология, новизна, метод, синтез 

 
Аbstract 

The aim of thearticleis to define psychological features of the using of innovative technologies in the sphere 
of artistic creativity. In this article group work of students are described through aspect of interactive learning. 
And also during the research formation of ware with synthesis or ways of makingproducts are given. 
Keywords:interactive, psychological, novelty, method, synthesis 

 
Елде болып жатқан саяси, әлеуметтік, экономикалық және т.б. өзгерістер білім беру жүйесіне 

де әсер етуде. Бұл өзгерістер оқыту әдістемесінде жаңартулар ғана емес, мектептерде жаңа пәндер, 
ендіруге қажеттіліктерінен туындады. 

Әлемдік деңгейдегі білім берудің қазіргі парадигмасы білім беруде нәтижеге бағдарлану, 
оқытуды оқушының жеке тұлғасына бағытталу, ал оқыту әдістерін тұлға аралық қарым-қатынастарға 
бейімдеу болып отыр. Демек, оқушы білімді дайын күйінде мұғалім түсіндірмесінен алмай, өзінің 
өмірлік тәжірибесіне сүйену арқылы танымдық “жаңалық” ашуы шығармашылық тапсырмаларды 
орындау негізінде әр түрлі өнімдер жасауы тиіс. Нәтижесінде оқушының дүниетанымы кеңейіп, өзіндік 
пікірі мен көзқарасы қалыптасуы керек. 

Біздің ел дамудың демократиялық жолын таңдауына байланысты, бүгінгі таңда қоғамды 
шешім қабылдауға тартудың маңызы арта түсті. Осы бағытта оқушылардың белсенділігін арттыруға 
мүмкіндік беретін әдістемелік тәсілдер интерактивті деп аталып жүр. Бұл әдістер инновациялық 

технологияның бір компоненті. Бұл әдістерді қолдану сырттай өте жеңіл көрінгенімен, өзіндік 
ерекшеліктері мен қиындықтары да бар [1, 22б.] 

Инновациялық технологиялардың мектептегі білім сапасын арттыру: 

 Әр сабақта интерактивті әдістерін қолдану; 

 Әр оқушының психологиялық ерекшеліктерін ескеру; 

 Міндетті деңгейдегі білімді қалыптастыра отырып, мүмкіндік деңгейлерін ашу; 

 Инновациялық технологияларды сынау арқылы тиімділігін арттыру, мектеп жағдайына 
бейімдеу; 
Интерактив – ағылшынның “өзара әрекет” деген сөзі. Демек, интерактивті оқыту әдістері тұлға 

аралық қарым – қатынасқа негізделе отырып, “жеке тұлғаны дамытуға бағытталатын” қазіргі білім беру 
парадигмасын қанағаттандырады. Сонымен бірге сапалы білім алудың алғышарттары болып 
табылатын таным белсенділігі мен ізденіс дербестігін қалыптастырып қана қоймай, ары қарай 
дамытады. 

Интерактивті оқыту әдістері дәстүрлі оқыту әдістерінен оқу үрдісінде оқушылардың өзіндік 
өмірлік тәжірибелерін пайдалану арқылы есте берік сақтауымен, мәліметтерді талдап, жинақтау 
арқылы жеке және кәсіптік қабілеттерін аша алуымен ерекшеленеді. Дегенмен, интерактивті оқыту 
қажетті ақпаратты игеруге уақытты көбірек бөлуді, бағалауда жаңа, күрделі өлшемдерді қолдануды 
қажет етеді және оқушылардың танымдық іс-әрекетін басқаруда – тәжірибесі аз мұғалімдерге көптеген 
қиындықтар туғызады. 

Интерактивті оқыту әдістерін тиімді пайдаланып, алға қойған мақсатқа жету үшін, белсенді 
оқытудың өзіндік талаптарын есепке алып, алғышарттарын қанағаттандыру керек. 

Психологиялық тұрғыдан алғанда, интерактивті оқытудың тиімділігінің сыртқы көрсеткіштері 
ретінде оқушылардың бірлескен әрекет ережелерін мойындай отырып, өзара әрекеттесуге  ұмтылуын, 
топтық рефлексияның дамып, ұжымдық ынтымақтастықтың қалыптасуын, ал әсерлілігінің ішкі 
көрсеткіштері ретінде оқушылардың өз міндеттері мен құқықтарын түсіне отырып, өзара дағдыларын 
меңгеріп, топтық жұмысқа дайын болуын, оқу әрекетінің субъектісіне айнала отырып, өзіндік 
рефлекцияның дамуын айтуға болады. 

Психологиялық тұрғыдан алғанда, интерактивті оқытудың нәтижелілігінің сыртқы көрсеткіштері 
ретінде оқушылардың топтық жұмыс ережелерін қабылдай отырып, нақты мақсаттар қоюға үйренуін, 
оқу топтарының жасақталып, қажетті оқу кеңістігінің қалыптасуын, ал табыстылығының ішкі 
көрсеткіштері ретінде оқушылардың таным белсенділігі артып, жаңаша оқуға дайындықтарының 
жетіліп, өзара әрекеттесу дағдыларының дамып, ынтымақтастық ұжымының қалыптасуын айтуға 
болады. Жалпы алғанда, интерактивті оқытудың басты шарттары қауымдастық пен бәсекелестік 
болып табылады.[2, 38б.] 

Психолог – ғалымдардың айтуынша, бала білімді төрт түрлі жағдайда алады екен: 
– дайын білімді қабылдап алу, 
– зерттеу барысында жаңалық ашу, 
– әр түрлі жағдайда әсерді сезіну, синтез арқылы бұйым құрастыру немесе өнім жасау. 

Интерактивті оқыту әдістері оқушыларға рөлдік ойындар арқылы әр түрлі жағдайда әсерді 
сезінуге жол ашады, әр түрлі білімдерді синтездеу кезінде шығармашылық өнім жасауға жағдай 
жасайды, дегенмен түрлі ситуациялар мен мәліметтерді талдап, сараптап, зерттеу барысында 
жаңалық ашуға көбірек мүмкіндік береді. 

Топтың сандық құрамы оқыту немесе өзара әрекеттестіктің сапасын анықтамайды. “Өзара 
әрекеттестік” әдісінің өзекті ерекшелігі – ол АШУ ҮРДІСІН білдіреді, оның мәні – оқушылардың оқыту 
дағдыларын өзара әрекеттестік арқылы меңгеруі.  

Біз оқытуды және білім беруді, егер сабақ барысында мұғалім мен оқушы арасында өзара 
әрекеттестіктің жоғары деңгейіне қол жеткізсе, «интерактивті» деп атаймыз. Интерактивті сөзі – 
ағылшын тілінен аударғанда, inter – аралық, бірнеше, action – әрекет дегенді білдіреді. Өзара 
әрекеттестік әдетте, белгілі бір мәселені шешу, ол шешімнің тиімділігі туралы әңгімелесу, талқылау 
түрінде өтеді [3, 17б.] 

Ең бастысы, мұнда мәселені шешу процесі жауапқа қарағанда маңызды екендігін түсіну қажет. 
Бұл интерактивті әдістің мақсаты-тек ақпаратты беру ғана емес, оқушыларға жауаптарды өз бетінше 
табу дағдысын меңгерту екендігімен байланысты. 

Интерактивті оқыту әдістерін қолданатын мұғалімдер, тек ақпарат беретін және өздерінің 
қатысуынсыз берілген тапсырмаларды оқушылардың есте сақтауы нашар болады, оқушылар қолда-
рындағы көтермелеуші қор – құрдастарының идеяларын пайдалана алмайды деп есептейді. 
Зерттеулердің «біз қолымызбен істегеннің 80 пайызын, оқығанымыздың 20 пайызын, естігеніміздің 10 
пайызын ғана есте сақтаймыз» – деген қорытындысын жиі естиміз. 

Біздің тәжірибе – соның дәлелі. Атқа шабу дағдысын меңгеру үшін, оны қалай жасау керектігін 
біреудің түсіндіргені немесе оны кітаптан оқып алу әлі жеткіліксіз. Ол үшін шындығында атқа мініп 
барып, дағдыларды меңгерген абзал. Бұлай болатын себебі, іскелікті практика жүзінде дамыта 
отырып, біз білгенімізді қайта өңдеп, оны әрекетке айналдырамыз. 

Оқытуды ұйымдастырудың төрт түрлі бағыты бар екені белгілі: 

- балаға жеке өздігінен ізденуге мүмкіндік беру, 
- балаларға топтасып оқып-үйренуге жағдай жасау, 
- оқушыларды өздерін-өздеріне немесе өзара бағалату, 
- іс-әрекет барысында білім игеруге жол ашу. 

«Жағада тұрып жүзуді үйренуге болмайтыны сияқты» дайын білімді қабылдап алу арқылы 
қажетті икем-дағдыларды дамыту мүмкін емес. Сондықтан оқушылардың арнайы арнайы іс - әрекет 
барысында икем-дағдыларды меңгеруі маңызды рөл атқарады. Ол үшін оқыту білімді балалардың 
өздігінен оқып-үйренуге бағытталуы керек. 

Интерактивті негізде оқу мақсаты – білу емес, үйрене оқушылардан, шешу үшін кейбір нақты 
дұрыс жауабы жоқ, даулы мәселелерді неге беретіндігін сұрағанда, олар: 

- өзіне деген сенімге тәрбиелейді; 
- шешендік өнерін жетілдіреді; 
- танымның мәнін түсінуге көмектеседі (яғни, кейде абсолютті шындық болмайтынын); 
- сыни ойлау дағдыларын дамытады; 
- өз пікіріне деген құқығын түйсінуі артады;  
- пікірлердің көптігін түсінесің және т.б. деп жауап берген. 

Жоғарыда аталғандарды “үйрене білу” деген ұғыммен жинақтауға болады. Яғни, үйрене білу – 
қажетті дағды, өйткені ол интеллектуалды тәуелсіздіктің негізі болып табылады және барлық дамыған 
және дамушы елдердегі азаматтар үшін қажет. 

Екінші жағынан, құстың қос қанаты сияқты оқушының да екі сүйеніші бар: бірі – оқи алуы болса, 
екіншісі – оқығысы келуі. Бірінші тірек баланың дербестігін құраса, екіншісі белсенділікті береді [1, 
31б.] 

Өзара әрекеттесуге бағытталған үрдіс барысында бала істеп жатқан ісінің мәніне енеді. 
Оқушыларға дайын жауаптары бар тапсырмалар бергенде, олардың танымдық белсенділік деңгейі 
жоғары болмайды. Ал, өз ойын тиянақтап, оны қорғау кезінде танымдық белсенділік деңгейі күрт ар-
тады.  

Өзара әрекеттесу үрдісінің негізгі мәні өзара тәжірибе алмасу болмақ өйткені, сыныптағы 
оқушылардың белгілі бір салада ортақ білімдері бар болғанымен, олардың тек өздері ғана білетін  
білімдері де бар екені айқын. 

Танымдық іскерлікті қажетті интнллектуалды дағдылар деңгейіне қарай жіктеуге болады. 
Тиімді оқыту бағдарламасы оқушылардың төмендегі іскерліктерін практикада қолдануды көздейді 
олар: 

- фактілерді есте сақтау (аса көп күшті қажет етпейді.); 
- құбылыстардың мәні мен маңызын түсіну; 
- білімдерді дағдылы және жаңа жағдайларда қолдану; 
- анализ (біз бір нәрсені құрамдас бөліктерге бөлу); 
- синтез (идеяларды жаңа нәрсе жасау үшін топтастыру); 
- бағалау (бір нәрсенің сапасы туралы пікір бөлісу). 

Қоғамның дамуы осы аталған іскерліктердің барлығының болуын талап етеді, дегенмен 
білімдерді қолдану, синтездеу мен бағалау ішіндегі аса маңыздылары болып табылады [2,б.59] 

